
ᓈᓴᐅᑎᓕᒃ 15 
 

ᐱᖁᔭᖅ ᐋᖅᑭᒋᐊᓯᔾᔪᑕᐅᔪᖅ ᐃᒥᐊᓗᓕᕆᓂᕐᒧᑦ ᐱᖁᔭᖓᓂᒃ 
(ᐊᖏᕈᑕᐅᔪᖅ ᓄᕕᐱᕆ 5, 2003) 

 
 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᑖᒃᑯᓄᖓ ᐊᒻᒪᓗ ᐱᖃᑕᐅᓪᓗᑎᒃ ᐅᖃᐅᔾᔨᒋᐊᕈᑎᖏᑦ ᐊᒻᒪᓗ 
ᐊᖏᕈᑕᐅᓪᓗᑎᒃ ᒪᓕᒐᓕᐅᕐᕕᐅᑉ ᑲᑎᒪᔨᖏᓐᓄᑦ, ᐊᑐᓕᖅᑎᑦᓯᕗᑦ ᐅᑯᓂᖓ: 
 
1. ᐃᒥᐊᓗᓕᕆᓂᕐᒧᑦ ᐱᖁᔭᖓᑦ ᐋᖅᑭᒋᐊᖅᑕᐅᕗᖅ ᐆᒧᖓ ᐱᖁᔭᐅᔪᒧᑦ. 
 
2. ᐃᓚᖓ 13 ᐋᕿᒋᐊᖅᑕᐅᕗᖅ ᐃᓚᔭᐅᓪᓗᓂ ᐅᑯᓂᖓ:  
 
ᑎᐹᑯᒥᒃ ᐊᑐᓗᐊᖅᑕᐃᓕᒪᓂᕐᒧᑦ ᒪᓕᒐᒃᓴᖃᖅᑐᓂ 
 (1.12) ᒪᓕᒐᒃᓴᖃᕆᔭᐅᕗᖅ ᖃᓄᑐᐃᓐᓇᖅ ᓚᐃᓴᓐᓰᑦ ᐃᒪᓐᓇ ᓚᐃᓴᓕᒃ ᒪᑯᓂᖓ 
ᒪᓕᒋᐊᖃᕋᔭᕐᓂᖓ  

(ᐃ) ᑎᐹᑯᑉ ᐊᑐᖅᑕᐅᓗᐊᖅᑕᐃᓕᒪᓂᖓᓄᑦ ᐱᖁᔭᖓᓂᒃ ᑲᒪᒋᔭᖃᖅᑐᓂᒃ 
ᓚᐃᓴᖃᖅᖢᑎᒃ ᐃᓂᒋᔭᐅᔪᓂᒃ; ᐊᒻᒪᓗ  

(ᐱ) ᖃᓄᑐᐃᓐᓇᖅ ᓄᓇᓕᒋᔭᐅᔪᒥ ᐱᖁᔭᕋᓛᖅ ᐊᒃᑐᐃᓂᖃᖅᑐᖅ 
ᓚᐃᓴᓕᖕᒥᒃ ᐃᓂᒋᔭᐅᔪᒥᒃ ᓯᒡᒐᓕᐊᖅᑐᕐᓂᕐᒥᒃ ᐊᐅᓚᑦᓯᓂᖃᖅᑐᖅ 
ᒪᑯᓂᖓ ᑎᐹᑯᓂᒃ ᐅᕝᕙᓘᓐᓃᑦ ᑎᓕᓯᒍᑎᖃᖅᐸᑕ ᐃᓂᓂᒃ ᑎᐹᑯᒥᒃ 
ᐃᑭᓯᒪᔪᒥᒡᓘᓐᓃᑦ ᑎᐹᑯᒥᒃ ᑎᒍᒥᐊᕐᓂᕐᒥᒃ ᐱᑦᑕᐃᓕᓯᒪᓂᖃᖅᑐᓂᒃ. 

 
ᐊᑐᓕᖅᑎᑕᐅᓂᖓ 
 (1.13) ᐃᓚᒃᑲᓐᓂᖓ (1.12) ᐊᑐᖅᑐᖅ ᖃᓄᑐᐃᓐᓇᖅ ᓚᐃᓴᒧᑦ ᑐᓂᔭᐅᒍᑎᒧᑦ 
ᐅᕝᕙᓘᓐᓃᑦ ᓄᑖᓐᖑᕆᐊᖅᑎᑕᐅᔪᒥᒃ ᑭᖑᓂᐊᒍᑦ ᐃᓚᒃᑲᓐᓂᖓᑕ (1.12) ᐊᑐᓕᖅᑎᑕᐅᓂᖓᑕ. 
 
3. ᑖᒃᑯᐊ ᐃᓛᒃᑰᖅᑐᑦ ᐃᓚᒋᐊᕈᑕᐅᔪᑦ ᑭᖑᓂᐊᓂ ᐃᓛᒃᑰᖅᑐᑉ 36:  
 
ᖃᖓ ᓚᐃᓴᒋᔭᖅ ᓄᖅᑲᖓᑎᑕᐅᑲᐃᓐᓇᕈᓐᓇᕐᒪᖔᑦ ᐅᓪᓗᓂ 30-ᓂᒃ 
36.1. (1) ᑖᓐᓇ ᓚᐃᓴᓕᒃ ᐸᓯᔭᒃᓴᖑᖅᐸᑦ ᓱᕋᐃᓗᓂ ᒪᓕᒋᐊᖃᖅᑕᒥᓂᒃ ᐃᓚᖓᓂᑦ 84, 85, 
87 ᐅᕝᕙᓘᓐᓃᑦ 98, ᑲᑎᒪᔩᑦ ᓚᖏᓴᖏᓐᓂᒃ ᐊᑐᓐᖏᑎᑎᑲᐃᓐᓇᕈᓐᓇᖅᑐᑦ 

(ᐃ) ᑕᒪᒃᑭᓂ ᐱᖓᔪᐊᓐᓂᒃ ᐱᕋᔭᖕᓂᕐᒥ, ᐅᓪᓗᓄᑦ 30-ᓄᑦ; 
(ᐱ) ᓯᑕᒪᖓᓐᓂᒃ ᐱᕋᔭᖕᓂᕐᒥ, ᐅᓪᓗᓄᑦ 30-ᓄᑦ; ᐊᒻᒪᓗ 
(ᑎ) ᑕᓪᓕᒪᖓᓐᓂᒃ ᐱᕋᔭᖕᓂᕐᒥᒥ, ᑕᕿᓄᑦ 13-ᓄᑦ. 

 
ᓇᓗᓇᐃᖅᑕᐅᓂᖏᑦ ᐱᕋᔭᖕᓃᑦ 
 (2) ᓇᓗᓇᐃᔭᖅᑕᐅᑎᓪᓗᒋᑦ ᖃᑦᓯᐅᓂᖏᑦ ᐱᕋᔭᖕᓃᑦ ᐊᑖᓂ ᐃᓚᒃᑲᓐᓂᖓᓂ (1), 
ᑲᑎᒪᔩᑦ ᐃᓚᖃᖅᑎᑎᓂᐊᓐᖏᑦᑐᑦ ᐱᕋᔭᖕᓂᐅᔪᓂᒃ 

(ᐃ) ᓯᕗᐊᒎᓚᐅᖅᑐᒥᒃ ᐸᓯᔭᒃᓴᐅᓂᕐᒥᒃ ᑖᑦᓱᒪ ᐃᓚᒋᔭᐅᔪᑉ 
ᐊᑐᓕᖅᑎᑕᐅᓂᖓᓂᑦ; ᐅᕝᕙᓘᓐᓃᑦ 



ᐃᒥᐊᓗᓕᕆᓂᕐᒧᑦ ᐱᖁᔭᖓᓂᒃ, ᐱᖁᔭᖅ ᐋᕿᒋᐊᖅᓯᔾᔪᑕᐅᔪᖅ 

S.Nu. 2003,c.15 2

(ᐱ) ᐸᓯᔭᒃᓴᐅᓂᕐᒥᒃ ᑭᖑᓂᐊᒍᑦ ᑖᑦᓱᒪ ᐃᓚᒋᔭᐅᔪᑉ ᐊᑐᓕᖅᑎᑕᐅᓂᖓᓂ 
ᐱᕋᔭᒍᑕᐅᔪᒧᑦ ᓯᕗᓂᐊᒍᑦ ᐱᓚᐅᖅᑕᒥᒃ ᑕᒪᑐᒪ ᐃᓚᒋᔭᐅᔪᑉ 
ᐊᑐᓕᖅᑎᑕᐅᓂᓄᑦ. 

 
ᑭᖑᓂᐊᒍᑦ ᐸᓯᔭᒃᓴᖑᖅᑎᑕᐅᓃᑦ 

(3) ᑖᓐᓇ ᓚᐃᓴᓕᒃ ᐸᓯᔭᒃᓴᖑᖅᐸᑦ ᓱᕋᐃᓗᓂ ᐃᓚᖓᓂᑦ 84, 85, 87 ᐅᕝᕙᓘᓐᓃᑦ 98 
ᐊᒻᒪᓗ ᑭᖑᓂᐊᒍᑦ ᐸᓯᔭᒃᓴᖑᖅᐸᑦ ᓱᕋᐃᓂᕐᒥᒃ ᖃᓄᑐᐃᓐᓇᖅ ᐃᓚᖏᓐᓃᑦᑐᓂᒃ, ᑭᖑᓂᖓᒍᑦ 
ᐸᓯᔭᒃᓴᖑᕈᑎᖏᑦ ᐃᓱᒪᒋᔭᐅᓚᖓᔪᑦ ᐱᖓᓱᒋᔭᐅᓗᑎᒃ, ᐱᖓᓱᒋᔭᖓᑦ ᓯᑕᒪᒋᔭᐅᔪᑐᑦ, 
ᓯᑕᒪᒋᔭᐅᓂᖓᓗ ᑕᓪᓕᒪᒋᔭᑐᑦ, ᑕᐃᒪᐃᑎᓪᓗᒍ, ᑐᑭᖓ ᐃᓗᐊᓂ ᐃᓚᒃᑲᓐᓂᖓ (1) 
ᐊᑐᖅᑕᐅᓗᓂ ᐊᒻᒪᓗ ᓚᐃᓴᓕᒃ ᑲᒪᒋᔭᐅᓂᖃᓕᕋᔭᖅᑐᖅ ᖃᓄᐃᑦᑑᓂᖓ ᒪᓕᒃᑕᐅᓗᓂ 
ᐱᔪᓐᓇᐅᑎᖓ ᓄᖃᖓᑲᐃᓐᓇᖅᑎᑕᐅᓗᓂᓘᓐᓃᑦ, ᑕᐃᒪᐃᑦᑐᒥᒃ ᐸᓯᔭᒃᓴᖑᖅᑎᑕᐅᑎᓪᓗᒍ 
ᐊᓯᖓᓃᑦᑐᒥ ᐃᓚᒋᔭᐅᔪᒥ ᓱᕋᐃᓚᐅᕐᓂᕋᓗᐊᖅᑎᓪᓗᒍ. 

 
ᐋᕿᒋᐊᖅᑕᐅᒃᑲᓐᓂᖅᓯᒪᔪᑦ ᓄᖃᖓᑲᐃᓐᓇᖅᑎᑕᐅᒍᑏᑦ 

(4) ᐊᑭᓖᑎᑕᐅᓂᖓ, ᐊᓄᓪᓚᒃᓰᔭᐅᓂᖓ ᐅᕝᕙᓘᓐᓃᑦ ᐊᓯᐊᓂᒃ ᐋᕿᒃᓱᕆᐊᖅᑕᐅᓂᖓ 
ᐋᕿᒋᐊᖅᑕᐅᔪᖅ ᐃᖃᖅᑐᐃᔨᒧᑦ ᐊᑖᓂ ᑎᑎᕋᖅᓯᒪᔪᑉ ᐃᓚᖓᑕ 120(ᐃ) ᐱᔾᔪᑎᖃᕐᓗᓂ 
ᑭᖑᓂᖓᒍᑦ ᐸᓯᔭᒃᓴᖑᖅᑎᑕᐅᓂᕐᒥᒃ ᐊᑖᓂ 84, 85, 87 ᐅᕝᕙᓘᓐᓃᑦ 98 ᑲᑎᒪᔩᑦ ᐋᖀᓚᖓᔪᑦ 
ᓄᖃᖓᑲᐃᓐᓇᖅᑎᑕᐅᓂᕐᒥᒃ ᐊᑐᓕᖅᑎᑕᐅᔪᒥᒃ ᐊᑖᓂ ᐃᓚᒃᑲᓐᓂᖓ (1) ᑐᑭᓕᖓᓅᖅᑐᒥᒃ, 
ᐊᒻᒪᓗ ᐊᑐᓕᖅᑎᑎᓗᑎᒃ ᓄᖃᖓᑲᐃᓐᓇᖅᑎᑕᐅᓂᕐᒥᒃ ᓲᕐᓗ ᓯᕗᓪᓕᖅ ᐸᓯᔭᒃᓴᖑᕐᓂᖅ 
ᐱᑕᖃᓚᐅᓐᖏᒃᑲᓗᐊᕋᔭᖅᑎᓪᓗᒍ, ᐊᒻᒪᓗ ᐋᕿᒋᐊᖅᑕᐅᓯᒪᔪᖅ ᓄᖃᖓᑲᐃᓐᓇᖅᑎᑕᐅᓂᖅ 
ᓱᓕᓚᖓᔪᖅ ᓯᕗᓪᓕᑐᑦ ᐱᒐᔭᖅᑐᑐᑦ ᑐᑭᓯᔭᐅᓂᖃᖅᓯᒪᔪᑐᑦ.  
 
4. ᐃᓚᒃᑲᓐᓂᖓ 36.1(1) ᐋᕿᒋᐊᖅᑕᐅᔪᖅ ᐃᓚᒋᐊᕈᑕᐅᓪᓗᑎᒃ ᐃᒪᓐᓇ “ᐃᓚᒃᑲᓐᓂᖓ 
13(1.2) ᐱᔾᔪᑎᖃᖅᑐᒥᒃ ᐊᑐᕆᐊᖃᖅᑕᐅᔪᑦ ᐋᕿᒃᑕᐅᓯᒪᔪᓂ ᑕᕝᕙᓂ ᐃᓚᒃᑲᓐᓂᖓᓂ 13(1.12) 
ᐅᕝᕙᓘᓐᓃᑦ” ᑭᖑᓂᐊᓂ “ᓱᕋᐃᑎᓪᓗᒍ ᐆᒥᖓ” ᐃᓚᖓᓂ ᓯᕗᓂᐊᓃᑦᑐᒥ ᑎᑎᕋᖅᓯᒪᓂᐅᑉ 
ᐃᓚᖓᓂ 36.1(1)(ᐃ). 
 
5. ᐃᓚᒃᑲᓐᓂᖓ 36.1(3) ᐋᕿᒋᐊᖅᑕᐅᔪᖅ ᐃᓚᒋᐊᕈᑕᐅᓪᓗᑎᒃ ᐃᒪᓐᓇ “ᐃᓚᒃᑲᓐᓂᖓ 
13(1.2) ᐱᔾᔪᑎᖃᖅᑐᒥᒃ ᐊᑐᕆᐊᖃᖅᑕᐅᔪᑦ ᐋᕿᒃᑕᐅᓯᒪᔪᓂ ᑕᕝᕙᓂ ᐃᓚᒃᑲᓐᓂᖓᓂ 13(1.12) 
ᐅᕝᕙᓘᓐᓃᑦ” ᑭᖑᓂᐊᓂ “ᐸᓯᔭᒃᓴᐅᓚᐅᖅᑎᓪᓗᒍ ᓱᕋᐃᑎᓪᓗᒍ ᐆᒥᖓ”. 
 
6. ᐃᓚᒃᑲᓐᓂᖓ 36.1(4) ᐋᕿᒋᐊᖅᑕᐅᔪᖅ ᐃᓚᒋᐊᕈᑕᐅᓪᓗᑎᒃ ᐃᒪᓐᓇ “ᐃᓚᒃᑲᓐᓂᖓ 
13(1.2) ᐱᔾᔪᑎᖃᖅᑐᒥᒃ ᐊᑐᕆᐊᖃᖅᑕᐅᔪᑦ ᐋᕿᒃᑕᐅᓯᒪᔪᓂ ᑕᕝᕙᓂ ᐃᓚᒃᑲᓐᓂᖓᓂ 13(1.12) 
ᐅᕝᕙᓘᓐᓃᑦ” ᑭᖑᓂᐊᓂ “ᓱᕋᐃᑎᓪᓗᒍ ᐆᒥᖓ”. 
 
7. ᐃᓚᖓ 37 ᐋᕿᒋᐊᖅᑕᐅᔪᖅ ᐃᓚᒋᐊᕈᑕᐅᓪᓗᑎᒃ ᐃᒪᓐᓇ: 

(ᐃ.1) ᓚᐃᓴᓕᒃ ᐸᓯᔭᒃᓴᖑᖅᐸᑦ ᓱᕋᐃᓪᓗᓂ ᐃᓚᖏᓐᓂᒃ 84, 85, 87 
ᐅᕝᕙᓘᓐᓃᑦ 98 ᑭᖑᓂᐊᒍᑦ ᓚᐃᓴᑦ ᐊᑐᓐᖏᑎᑕᐅᑲᐃᓐᓇᓚᐅᖅᑎᓪᓗᒍ 
ᐊᑖᓂ ᑎᑎᕋᖅᓯᒪᔪᑉ ᐃᓚᖓᓂ 36.1(1)(ᑎ); 

8. ᑎᑎᕋᖅᑕᐅᓯᒪᔪᑉ ᐃᓚᖓ 37(ᐃ.1) ᐋᕿᒋᐊᖅᑕᐅᔪᖅ ᐃᓚᒋᐊᕈᑕᐅᓪᓗᑎᒃ ᐃᒪᓐᓇ 
“ᐃᓚᒃᑲᓐᓂᖓ 13(1.2) ᐱᔾᔪᑎᖃᖅᑐᒥᒃ ᐊᑐᕆᐊᖃᖅᑕᐅᔪᑦ ᐋᕿᒃᑕᐅᓯᒪᔪᓂ ᑕᕝᕙᓂ 
ᐃᓚᒃᑲᓐᓂᖓᓂ 13(1.12) ᐅᕝᕙᓘᓐᓃᑦ” ᑭᖑᓂᐊᓂ “ᓱᕋᐃᑎᓪᓗᒍ ᐆᒥᖓ”. 
 
9. ᑖᒃᑯᐊ ᐃᓚᒋᐊᕈᑕᐅᔪᑦ ᑭᖑᓂᐊᓂ ᐃᓛᒃᑰᖅᑐᑉ 51: 
 
ᐃᒥᐊᓗᖕᓂᒃ ᖁᕕᐊᓱᖕᓇᐅᑎᓪᓗᒍ ᓄᖃᖅᓯᒪᑎᑕᐅᓂᖓᑕ ᐃᓱᒪᓕᐊᖑᔪᖅ 
51.01. (1) ᐃᒪᐃᑎᓪᓗᒍ  

(ᐃ) ᐃᒥᐊᓗᖕᓂᒃ ᖁᕕᐊᓱᖕᓇᐅᑎᓪᓗᒍ ᖃᓄᐃᓕᐅᖅᑐᖃᖅᑎᓪᓗᒍ ᓄᓇᓕᖕᒥ 
ᓄᓇᓖᑦ ᒐᕙᒪᒋᔭᖃᖅᑐᓂᓗ, ᐊᒻᒪᓗ 

(ᐱ) ᑲᑎᒪᔩᑦ ᓄᓇᓕᖕᒥ ᓄᓇᓖᑦ ᒐᕙᒪᒋᔭᖃᖅᑐᓂᓘᓐᓃᑦ ᐱᔪᒪᒃᐸᑕ 
ᐃᒥᕐᓂᕐᒥᒃ, ᐱᓯᒪᓂᕐᒥᒃ, ᓂᐅᕕᕐᓂᕐᒥᒃ, ᓂᐅᕕᐊᒃᓴᖃᕐᓂᕐᒥᒃ ᐅᕝᕙᓘᓐᓃᑦ 
ᐊᒡᔭᑲᑕᒃᑕᐅᓂᖓᓂᒃ ᐃᒥᐊᓘᑉ ᓄᖃᖅᓯᒪᓂᖃᖅᑎᑕᐅᓂᖓᓂᒃ ᓄᓇᓕᖕᒥ 
ᒥᐅᓂᓯᐹᓕᑎᒥᓘᓐᓃᑦ  ᐊᑐᖅᑎᓪᓗᒍ ᐃᓛᒃᑯᖅᑐᒥᒃ ᓱᓕᕆᔪᖃᖅᑎᓪᓗᒍ, 

ᑲᑎᒪᔩᑦ ᓄᓇᓕᖕᒥ ᒥᐅᓂᓯᐹᓕᑎᒥᓘᓐᓃᑦ ᐱᔪᒪᒃᐸᑕ ᐱᖁᔨᕗᖔᕐᓂᒃᑯᑦ,  
(ᑎ) ᐃᒪᐃᑎᑎᓂᕋᐃᓗᑎᒃ ᓄᓇᓕᖕᒥᒃ ᒥᐅᓂᓯᐹᓕᑎᒥᒡᓘᓐᓃᑦ 

ᐃᒥᕐᕕᐅᔪᓐᓇᓐᖏᑦᑐᒥᒃ ᐅᓪᓗᖓ ᐃᓛᑰᕆᔭᐅᑎᓪᓗᒍ ᐅᖓᑖᓅᓐᖏᑦᑐᖅ 
ᐅᓪᓗᐃᑦ 14, ᐊᒻᒪᓗ 

(ᑭ) ᓄᖃᖅᑎᑎᓯᒪᓗᑎᒃ ᐃᒥᕐᓂᕐᒥᒃ, ᐱᑕᖃᕐᓂᕐᒥᒃ, ᓂᐅᕕᕐᓂᕐᒥᒃ, 
ᓂᐅᕕᐊᒃᓴᖃᕐᓂᕐᒥᒃ ᐅᕝᕙᓘᓐᓃᑦ ᐊᒡᔭᑲᑕᒃᑕᐅᓂᖓᓂᒃ ᐃᒥᐊᓘᑉ 
ᓄᖃᖅᑎᑕᐅᓯᒪᕕᐅᔪᒥ ᐅᖃᐅᓯᕆᔭᐅᖃᐅᔪᒥ ᑎᑎᕋᖅᓯᒪᔪᑉ ᐃᓚᖓᓂ 
(ᑎ). 

 
ᐳᖅᑐᓂᖅᐹᒥᒃ ᐱᖁᔨᕗᖔᕈᑎᑦ 
 (2) ᑲᑎᒪᔩᑦ ᐅᖃᑖᓄᑦ ᑕᓪᓕᒪᑦ ᐱᖁᔨᕗᖔᓕᐅᕈᓐᓇᓐᖏᑦᑐᑦ ᐊᑖᓂ ᐃᓚᒃᑲᓐᓂᖓᑕ (1) 
ᐊᕐᕌᒍᒥᑦ ᐊᑕᐅᓯᕐᒥᑦ. 
 
ᐃᓱᒪᓕᐊᖑᔪᒥᒃ ᖃᐅᔨᒃᑲᐃᔾᔪᑎ 

(3) ᐃᓱᒪᓕᐅᓕᖅᑎᓪᓗᒋᑦ ᐊᑖᓂ ᐃᓚᒃᑲᓐᓂᖓᓂ (1), ᑲᑎᒪᔩᑦ ᖃᐅᔨᒃᑲᐃᑎᑎᒐᔭᖅᑐᑦ 
ᐃᓱᒪᓕᐊᖑᔪᒥᒃ  

(ᐃ) ᒥᓂᔅᑕᒧᑦ ᑎᑎᕋᖅᓯᒪᔪᒃᑯᑦ; ᐊᒻᒪᓗ 
(ᐱ) ᐊᑲᐅᔪᒃᑯᑦ ᑭᒃᑯᓗᒃᑖᓄᑦ ᓈᒻᒪᒋᐊᕐᓗᑎᒃ ᐊᑐᖅᑕᐅᔪᓂᒃ.  

 
ᐱᕋᔭᖕᓂᖅ ᐊᒻᒪᓗ ᐊᓄᓪᓚᒃᓯᐊᕆᔭᐅᓂᖏᑦ 
 (4) ᑭᓇᑐᐃᓐᓇᖅ ᐃᓄᒃ ᓱᕋᐃᔪᖅ ᐃᓱᒪᓕᐊᖑᓯᒪᔪᒥᒃ ᐊᑖᓂ ᐃᓚᒃᑲᓐᓂᖓᓂ (1) 
ᐱᕋᔭᖕᓂᕋᖅᑕᐅᔪᖅ ᐊᒻᒪᓗ ᐃᖃᖅᑐᒐᒃᓴᖑᖅᖢᓂ ᐊᑖᓂ ᓲᖑᓗᐊᓐᖏᑦᑐᒥᒃ ᐃᖃᖅᑐᖅᑕᐅᓂᕐᒥᒃ 
ᐊᑭᓖᑎᑕᐅᒋᐊᖃᖅᖢᓂ ᒥᑭᓐᓂᖅᓴᐅᓐᖏᑦᑐᒥᒃ $500 ᐊᒻᒪᓗ ᐅᖓᑖᓅᓐᖏᑦᑐᖅ $5,000 
ᐅᕝᕙᓘᓐᓃᑦ ᐊᓄᓪᓚᒃᓯᖅᑕᐅᓗᓂ ᐊᑯᓂᐅᓂᖓ ᐅᖓᑖᓅᓐᖏᑦᑐᖅ 30-ᓂᒃ ᐅᓪᓗᓂᒃ ᐅᕝᕙᓘᓐᓃᑦ 
ᑕᒪᒃᑭᖕᓂᒃ.  
 
10. ᐃᓚᒃᑲᓐᓂᖓ 51.1 ᐋᕿᒋᐊᖅᑕᐅᕗᖅ 

(ᐃ) ᐊᑐᕈᓐᓃᖅᑎᑕᐅᓪᓗᓂ ᐃᓚᒃᑲᓐᓂᖓ (1) ᐊᒻᒪᓗ ᐃᓇᖏᖅᑕᐅᓪᓗᓂ 
ᐅᑯᓄᖓ: 

 
ᐃᒥᐊᓗᖕᓂᒃ ᖁᕕᐊᓱᖕᓇᐅᑎᓪᓗᒍ ᓄᖃᖅᓯᒪᑎᑕᐅᓂᖓᑕ ᑐᒃᓯᕋᐅᑦ  
51.1. (1) ᓇᒥ  

(ᐃ) ᐃᒥᐊᓗᖕᓂᒃ ᖁᕕᐊᓱᖕᓇᐅᑎᓪᓗᒍ ᓄᓇᓕᖕᓂ,  
(ᐱ) ᑲᑎᒪᔩᑦ ᓄᓇᓕᖕᓂ ᐱᔪᒪᒃᐸᑕ ᐃᒥᐊᓗᖕᓂᕐᒥᒃ, ᐱᓯᒪᓂᕐᒥᒃ, 

ᓂᐅᕕᕐᓂᕐᒥᒃ, ᓂᐅᕕᐊᒃᓴᖃᕐᓂᕐᒥᒃ ᐅᕝᕙᓘᓐᓃᑦ ᐊᒡᔭᑲᑕᐃᓂᕐᒥᒃ 
ᓄᖃᖅᓯᒪᑎᑕᐅᓗᓂ ᓄᓇᓕᖕᓂ ᖁᕕᐊᓱᖕᓇᐅᑎᓪᓗᒍ, ᐊᒻᒪᓗ 

(ᑎ) ᑲᑎᒪᔩᑦ ᓄᓇᓕᖕᓂ ᐱᖓᓱᓂᒃ ᐱᖁᔨᕗᖔᖅᓯᒪᓕᖅᐸᑕ ᐊᑖᓂ 
ᐃᓚᒃᑲᓐᓂᖓᑕ 51.01(1) ᐊᕐᕌᒍᒥ,  

ᑲᑎᒪᔩᑦ ᑎᑎᖃᑎᒍᑦ ᐃᒪᐃᒍᓐᓇᖅᑐᑦ ᐱᔪᒪᒍᑎᒃ, ᑐᒃᓯᕋᕐᓗᑎᒃ ᒥᓂᔅᑕᒧᑦ ᑕᐃᓗᒍ ᓄᓇᓕᒃ 
ᐃᒥᕐᕕᐅᔪᓐᓇᓐᖏᓐᓂᖓᓂ ᖁᕕᐊᓱᖕᓇᐅᑎᓪᓗᒍ;  
 

(ᐱ) ᐃᓚᓐᓇ ᐊᑐᕈᓐᓃᖅᑎᑕᐅᓗᓂ ᑎᑎᕋᖅᓯᒪᓂᐅᑉ ᐃᓚᖓ (2)(ᐃ) 
ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ: 

 
(ᐃ) ᐃᒥᐊᓗᖕᓂᒃ ᖁᕕᐊᓱᖕᓇᐅᑎᓪᓗᒍ ᓄᓇᓕᖕᓂ ᓄᖃᖅᑎᑕᐅᓯᒪᓗᓂ 

ᐊᑯᓂᐅᓂᖓ ᐅᖓᑖᓅᓐᖏᑦᑐᖅ ᐅᓪᓗᓂᒃ 14-ᓂᒃ; ᐊᒻᒪᓗ; 
 

(ᑎ) ᐃᓚᒋᐊᕈᑕᐅᓪᓗᑎᒃ ᐃᒪᓐᓇ: 
 
ᑎᓕᓯᔾᔪᑎᒥᒃ ᖃᐅᔨᒃᑲᐃᔾᔪᑎ 
 (2.1) ᓴᓇᔭᐅᓪᓗᓂ ᑎᓕᓯᔾᔪᑎ ᐊᑖᓂ ᐃᓚᒃᑲᓐᓂᖓ (2), ᒥᓂᔅᑕ ᑐᓂᓯᓇᔭᖅᑐᖅ 
ᑲᑎᒪᔨᓄᑦ ᖃᐅᔨᒃᑲᐃᔾᔪᑎᒥᒃ ᐊᒻᒪᓗ ᑐᓂᔭᐅᒧᕌᓂᒃᑎᓪᓗᒋᑦ ᖃᐅᔨᒃᑲᐃᔾᔪᑎᒥᒃ, ᑲᑎᒪᔨᑦ 
ᑐᓂᓯᓇᔭᖅᑐᑦ ᖃᐅᔨᒃᑲᐃᔾᔪᑎᒥᒃ ᑭᒃᑯᑐᐃᓐᓇᕐᓄᑦ ᖃᓄᑐᐃᓐᓇᖅ ᓈᒻᒪᒃᑐᒃᑯᑦ. ; ᐊᒻᒪᓗ 

 
(ᑭ) ᐃᓚᒃᑲᓐᓂᖓᓂ (3) ᐲᖅᑕᐅᓗᓂ “ᐅᖓᑖᓅᓐᖏᑦᑐᖅ $500” ᐊᒻᒪᓗ 

ᐃᓇᓐᖏᖅᑕᐅᓗᓂ ᐆᒧᖓ “ᑐᖔᓂᐅᓐᖏᑦᑐᖅ $500 ᐊᒻᒪᓗ 
ᐅᖓᑖᓅᓐᖏᑦᑐᖅ $5,000”.  

 
11. ᐃᓚᖓ 114(1) ᐋᕿᒋᐊᖅᑕᐅᕗᖅ  

(ᐃ) ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂ (ᐃ)(i) ᐃᒪᓐᓇ ᐲᖅᑕᐅᓪᓗᓂ 
“ᐅᖓᑖᓅᓐᖏᑦᑐᖅ $5,000” ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ 
“ᑐᖔᓂᐅᓐᖏᑦᑐᖅ $5,000 ᐊᒻᒪᓗ ᐅᖓᑖᓅᓐᖏᑦᑐᖅ $10,000”;  

(ᐱ) ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂ (ᐃ)(ii) ᐃᒪᓐᓇ ᐲᖅᑕᐅᓪᓗᓂ 
“$5,000 ᐊᒻᒪᓗ ᐅᖓᑖᓅᓐᖏᑦᑐᖅ $10,000” ᐊᒻᒪᓗ 
ᐃᓇᖏᖅᑕᐅᓗᓂ ᐆᒧᖓ “$10,000 ᐊᒻᒪᓗ ᐅᖓᑖᓅᓐᖏᑦᑐᖅ 
$20,000”;  

(ᑎ) ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂ (ᐱ)(i) ᐃᒪᓐᓇ ᐲᖅᑕᐅᓪᓗᓂ 
“ᐅᖓᑖᓅᓐᖏᑦᑐᖅ $5,000” ᐊᒻᒪᓗ ᐃᓇᖏᖅᑕᐅᓗᓂ ᐆᒧᖓ 
“$10,000 ᐊᒻᒪᓗ ᐅᖓᑖᓅᓐᖏᑦᑐᖅ $20,000”; ᐊᒻᒪᓗ  

(ᑭ) ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂ (ᐱ)(ii) ᐃᒪᓐᓇ ᐲᖅᑕᐅᓪᓗᓂ 
“$5,000 ᐊᒻᒪᓗ ᐅᖓᑖᓅᓐᖏᑦᑐᖅ $10,000” ᐊᒻᒪᓗ 
ᐃᓇᖏᖅᑕᐅᓗᓂ ᐆᒧᖓ “$20,000 ᐊᒻᒪᓗ ᐅᖓᑖᓅᓐᖏᑦᑐᖅ 
$50,000”. 

 
12. ᐃᓚᖓ 115 ᐋᕿᒋᐊᖅᑕᐅᕗᖅ ᐲᖅᑕᐅᓪᓗᓂ “$100” ᐊᒻᒪᓗ ᐃᓇᖏᖅᑕᐅᓪᓗᓂ 
“$500”.  

 
13. ᐃᓚᖓ 116 ᐋᕿᒋᐊᖅᑕᐅᕗᖅ  

(ᐃ) ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂ (ᐃ) ᐲᖅᑕᐅᓪᓗᓂ 
“ᐅᖓᑖᓅᓐᖏᑦᑐᖅ $500” ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ 
“ᑐᖔᓂᐅᓐᖏᑦᑐᖅ $500 ᐊᒻᒪᓗ ᐅᖓᑖᓅᓐᖏᑦᑐᖅ $5,000”; ᐊᒻᒪᓗ  

(ᐱ) ᑎᑎᕋᖅᓯᒪᓂᐅᑉ ᐃᓚᒃᑲᓐᓂᖓᓂ (ᐱ) ᐲᖅᑕᐅᓪᓗᓂ 
“ᐅᖓᑖᓅᓐᖏᑦᑐᖅ $1,000” ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ 
“ᑐᖔᓂᐅᓐᖏᑦᑐᖅ $10,000 ᐊᒻᒪᓗ ᐅᖓᑖᓅᓐᖏᑦᑐᖅ $20,000”. 

 
14. ᐃᓚᖓ 118 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᑖᔅᓱᒧᖓ ᐃᓇᖏᖅᑕᐅᓪᓗᓂ:  
 
ᐱᑦᑕᐃᓕᑎᑦᓯᓂᖅ ᑖᒃᓯᒥᒃ ᐃᖏᕐᕋᑎᑦᓯᔭᕆᐊᒃᓴᖅ 
118. (1) ᑕᐃᒪᐃᒃᑲᓗᐊᖅᑎᓪᓗᒍ ᖃᓄᑐᐃᓐᓇᖅ ᑕᒪᑐᒪᓂ ᐱᖁᔭᕐᒥ, ᐃᖃᖅᑐᐃᔨ 
ᐸᓯᔭᒃᓴᖑᖅᑎᑦᓯᒃᐸᑦ ᑭᓇᑐᐃᓐᓇᕐᒥᒃ ᓱᕋᐃᔪᒥᒃ ᒪᑯᓇᓃᑦᑐᓂ ᐃᓚᖓᓂ 68, 79 ᐅᕝᕙᓘᓐᓃᑦ 84, 
ᐃᓚᒃᑲᓐᓂᖓᓂ 85(2) ᐅᕝᕙᓘᓐᓃᑦ 87, ᐊᒻᒪᓗ ᑖᓐᓇ ᓚᐃᓴᑖᖅᑎᑕᐅᓯᒪᑎᓪᓗᒍ 
ᐊᖁᒍᓐᓇᐅᑎᒥᒃ ᑖᒃᓯᒥᒃ ᐊᖁᒍᓐᓇᖅᑎᑕᐅᓪᓗᓂ ᐊᑖᓂ ᓄᓇᓯᐅᑎᓄᑦ ᐱᖁᔭᖓᓂ, ᐃᖃᖅᑐᐃᔨ 
ᐃᒪᐃᓚᖓᔪᖅ, ᖃᓄᑐᐃᓐᓇᖅ ᐃᓚᒋᔭᐅᓗᓂ ᐊᓄᓪᓚᒃᑕᐅᓂᖓᓄᑦ, ᑎᓕᓯᔾᔪᑎᓕᐅᕐᓗᓂ  

(ᐃ) ᐸᓯᔭᒃᓴᖑᖅᑎᑕᐅᓯᒪᑎᓪᓗᒍ ᐱᕋᔭᖕᓂᕆᔭᒥᓄᑦ, ᐱᑦᑕᐃᓕᑎᑕᐅᓗᓂ 
ᐃᓄᒃ ᐊᐅᓚᑦᓯᓂᕐᒥᒃ ᑖᒃᓯᒥᒃ ᐊᕐᕌᒍᒧᑦ ᐊᑕᐅᓯᕐᒧᑦ; 

(ᐱ) ᑐᒡᓕᖓᓂ ᐸᓯᔭᒃᓴᖑᖅᑎᑕᐅᓂᖓᓂ, ᐱᑦᑕᐃᓕᑎᑕᐅᓗᓂ ᐃᓄᒃ 
ᐊᐅᓚᑦᓯᓂᕐᒥᒃ ᑖᒃᓯᒥᒃ ᐊᕐᕌᒍᒧᑦ ᐊᑕᐅᓯᕐᒧᑦ; ᐊᒻᒪᓗ  

(ᑎ) ᐱᖓᔪᖓᓂ ᐸᓯᔭᒃᓴᖑᖅᑎᑕᐅᓂᖓᓂ, ᐱᑦᑕᐃᓕᑎᑕᐅᓪᓗᓂ ᐃᓄᒃ 
ᐊᐅᓚᑦᓯᔭᕆᐊᒃᓴᖅ ᑖᒃᓯᒥᒃ ᑕᐃᒪᖓᓗᒃᑖᒧᑦ. 

 
ᓇᓗᓇᐃᖅᑕᐅᓂᖏᑦ ᐱᕋᔭᖕᓃᑦ 

(2) ᓇᓗᓇᐃᖅᑕᐅᑎᓪᓗᒋᑦ ᐱᕋᔭᖕᓃᑦ ᖃᑦᓯᐅᓂᖏᑦ ᐊᑖᓂ ᐃᓚᒃᑲᓐᓂᖓᓂ (1), 
ᐃᖃᖅᑐᐃᔨ ᐃᓚᖃᖅᑎᑎᓂᐊᓐᖏᑦᑐᖅ ᐱᕋᔭᖕᓂᐅᔪᒥᒃ ᐸᓯᔭᒃᓴᖑᕈᑕᐅᓚᐅᖅᑐᒥᒃ ᓯᕗᓂᖓᒍᑦ 
ᑕᒪᑐᒪ ᐃᓚᒋᔭᐅᔪᑉ ᐊᑐᓕᖅᑎᑕᐅᓂᖓᑕ. 

(ᐃ) ᐸᓯᔭᒃᓴᖑᕈᑕᐅᔪᕕᓂᕐᒥᒃ ᓯᕗᓂᐊᒍᑦ ᑖᔅᓱᒪ ᐃᓚᒋᔭᐅᑉ 
ᐊᑐᓕᖅᑎᑕᐅᓂᖓᓂᒃ; ᐅᕝᕙᓘᓐᓃᑦ 

(ᐱ) ᐸᓯᔭᒃᓴᖑᕈᑕᐅᔪᒥᒃ ᑖᔅᓱᒪ ᐃᓚᒋᔭᐅᔪᑉ ᑭᖑᓂᖓᒍᑦ 
ᐊᑐᓕᖅᑎᑕᐅᓂᖓᑕ ᑖᓐᓇ ᐸᓯᔭᒃᓴᖑᕈᑕᐅᓂᖅ ᐱᔭᐅᓚᐅᕐᓂᖅᐸᑦ 
ᓯᕗᐊᓂ ᐃᓚᖓᑕ ᐊᑐᓕᖅᑎᑕᐅᓂᖓᑕ. 

 
15. ᐃᓚᖓ 120 ᐋᕿᒋᐊᖅᑕᐅᔪᖅ 

(ᐃ) ᐲᖅᑕᐅᓪᓗᓂ "ᐊᑭᓖᑎᑕᐅᓗᓂ ᐊᓄᓪᓚᒃᓰᔭᐅᓂᕐᓘᓐᓃᑦ" ᓇᒥᑐᐃᓐᓇᖅ 
ᑕᑯᒃᓴᐅᒃᐸᑦ ᐊᒻᒪᓗ ᐆᒧᖓ ᐃᓇᖏᖅᑕᐅᓗᓂ "ᐊᑭᓖᑎᑕᐅᓗᓂ, 
ᐊᓄᓪᓚᒃᓰᕕᖕᒨᖅᑕᐅᓗᓂ ᐅᕝᕙᓘᓐᓃᑦ ᐊᓯᐊᒍᑦ ᐊᓄᓪᓚᒃᓯᖅᑕᐅᓗᓂ";  

(ᐱ) ᑎᑎᕋᖅᓯᒪᓂᐅᑉ ᐃᓚᖓᓂ (ᐱ) ᐲᖅᑕᐅᓪᓗᓂ "ᐊᑭᓖᑎᑕᐅᓗᓂ 
ᐊᓄᓪᓚᒃᓰᔭᐅᓂᕐᓘᓐᓃᑦ" ᐊᒻᒪᓗ ᐆᒧᖓ ᐃᓇᖏᖅᑕᐅᓗᓂ 
"ᐊᑭᓖᑎᑕᐅᓗᓂ, ᐊᓄᓪᓚᒃᓰᕕᖕᒨᖅᑕᐅᓗᓂ ᐅᕝᕙᓘᓐᓃᑦ ᐊᓯᐊᒍᑦ 
ᐊᓄᓪᓚᒃᓯᖅᑕᐅᓗᓂ"; 

(ᑎ) ᐲᖅᑕᐅᓪᓗᓂ ᑎᑎᕋᖅ ᓄᖃᕈᑎ ᐃᓱᐊᓂ ᑎᑎᕋᖅᑕᐅᓯᒪᓂᐅᑉ 
ᐃᓚᖓᓂ (ᑎ) (.) ᐊᒻᒪᓗ ᐃᓇᖏᖅᑕᐅᓗᓂ ᐃᒪᓐᓇ 
ᑎᑎᕋᖅᓯᒪᒍᑎᒧᑦ (;); ᐊᒻᒪᓗ 

(ᑭ) ᐅᑯᓂᖓ ᐃᓚᔭᐅᓪᓗᓂ: 
 

(ᑭ) ᑖᓐᓇ ᐱᔾᔪᑕᐅᓪᓗᓂ ᐃᓚᖓ 118, ᐃᓄᒃ ᐸᓯᔭᒃᓴᖑᖅᑎᑕᐅᓚᐅᖅᑎᓪᓗᒍ 
ᓱᕋᐃᓂᕐᒥᒃ ᐃᓚᖏᓐᓂᒃ 68, 79, 84, 85, 87 ᐅᕝᕙᓘᓐᓃᑦ 88 ᐊᒻᒪᓗ 
ᑭᖑᓂᖓᒍᑦ ᐸᓯᔭᒃᓴᖏᖅᑎᑕᐅᓪᓗᓂ ᓱᕋᐃᓂᕐᒥᒃ ᖃᓄᑐᐃᓐᓇᖅ 
ᐃᓚᒋᔭᐅᔪᓂᒃ, ᓯᕗᓪᓖᑦᑐᖅ ᐸᓯᔭᒃᓴᖑᖅᑎᑕᐅᓂᖅ ᑭᖑᓂᖓᒍᑦ 
ᑐᑭᖃᖅᑎᑕᐅᓇᔭᖅᑐᖅ ᐃᒪᓐᓇ ᑐᒡᓕᕆᔭᐅᓂᕋᖅᑕᐅᓪᓗᓂ ᐊᒻᒪᓗ 
ᑐᒡᓕᕆᔭᐅᔪᖅ ᑭᖑᓂᖓᒍᑦ ᐸᓯᔭᒃᓴᕈᕐᓂᖅ ᐱᖓᓱᒋᔭᐅᓂᕋᖅᑕᐅᓗᓂ 
ᑕᒪᑐᒪ ᐃᓚᖓᑕ ᐊᑖᓂ ᐊᒻᒪᓗ ᑖᓐᓇ ᐃᓄᒃ ᑲᒪᒋᔭᐅᓇᔭᖅᐳᖅ 
ᐊᓄᓪᓚᒃᓯᖅᑕᐅᓗᓂᓗ ᐱᕋᔭᖕᓂᖓ ᒪᓕᒃᑕᐅᓗᓂ, ᑕᐃᒪᐃᑦᑐᖅ 
ᐸᓯᔭᒃᓴᖏᖅᑎᑕᐅᓂᖅ ᐊᓯᖓᓄᑦ ᐃᓚᖓᑕ ᐊᑖᓂ 
ᐱᔭᐅᓚᐅᕐᓂᕋᓗᐊᖅᑎᓪᓗᒍ. 

 
ᐊᑐᕈᓐᓃᖅᑎᑕᐅᕗᖅ 

 
16. ᐃᒪᓐᓇ ᐱᓇᔭᖅᐸᑦ ᐱᖁᔭᒃᓴᖅ 33 ᐊᑐᓕᖅᑎᑕᐅᖁᓪᓗᒍ ᑎᐹᑯᑉ 
ᐊᑐᖅᑕᐅᓗᐊᖅᑕᐃᓕᒪᓂᖓᓄᑦ ᐱᖁᔭᖓᑦ ᐊᖏᖅᑕᐅᓐᖏᑉᐸᑦ ᐅᓪᓗᖓᓂ ᓯᕗᐊᓂᓘᓐᓃᑦ 
ᒪᑐᓂᖓᑕ ᐊᕐᕕᓂᓕᖓᓐᓂᒃ ᑲᑎᒪᓂᐅᑉ, ᐃᓚᖏᑦ 2, 4, 5, 6 ᐊᒻᒪᓗ 8 ᐊᒻᒪᓗ 
ᐃᓚᒃᑲᓐᓂᖏᑦ 17(2) ᐊᒻᒪᓗ (3) ᑕᕝᕙᓂ ᐱᖁᔭᒥ ᐊᑐᕈᓐᓃᖅᑎᑕᐅᕗᑦ ᐅᓪᓗᖓᓂ 
ᒪᑐᓂᖏᑕ ᑭᖑᓂᖓᓂ.  
 

ᐊᑐᓕᖅᑎᑕᐅᓂᖏᑦ 
 

17. (1) ᑖᓐᓇ ᐱᖁᔭᖅ ᐊᑐᓕᖅᑎᑕᐅᔪᖅ ᐊᖏᖅᑕᐅᕝᕕᖓᓂ. 

(2) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓ (1), ᐃᓚᖏᑦ 2, 4, 5, 6 ᐊᒻᒪᓗ 8 
ᑕᕝᕙᓂ ᐱᖁᔭᕐᒥ ᐊᑐᓕᖅᑎᑕᐅᓗᑎᒃ ᐅᓪᓗᖓᓂ ᐅᓪᓗᓂᓘᓐᓃᑦ ᐋᕿᒃᑕᐅᓯᒪᔪᒧᑦ ᑲᒥᓴᓇᒧᑦ 
ᑎᓕᓯᓂᒃᑯᑦ. 
  

(3) ᑎᓕᓯᔾᔪᑎ ᐊᑐᓕᖅᑎᑎᔪᖅ ᐃᓚᖓᓂᒃ 2 ᑕᕝᕙᓂ ᐱᖁᔭᕐᒥ 
ᐅᓂᒃᑳᖅᓯᒪᒍᓐᓇᖅᑐᖅ ᑖᓐᓇ ᑎᓕᓯᔾᔪᑎ ᑐᕌᖓᓂᖃᑐᐃᓐᓇᕐᓂᖓᓂᒃ ᒪᑯᓄᖓ 
ᑎᑎᕋᖅᓯᒪᓂᐅᑉ ᐃᓚᖓᓄᑦ 13(1.12)(ᐃ) ᐅᕝᕙᓘᓐᓃᑦ (ᐱ) ᑕᕝᕙᓂ ᐃᒥᐊᓗᓕᕆᓂᕐᒧᑦ 
ᐱᖁᔭᖓᓄᑦ.  
 


